
Devaih Kritam 06 Devi Stotram

દેવૈઃ કૃતં ૬ દેવીસ્તોત્રમ્

દેવા ઊચુઃ ।
નમઃ શિવાયૈ કલ્યાણ્યૈ શાન્ત્યૈ પુષ્ટ્યૈ નમો નમઃ ।
ભગવત્યૈ નમો દેવ્યૈ રુદ્રાણ્યૈ સતતં નમઃ॥ ૨૩॥
કાલરાત્ર્યૈ તથામ્બાયૈ ઇન્દ્રાણ્યૈ તે નમો નમઃ ।
સિદ્ધ્યૈ બુદ્ધ્યૈ તથા વૃદ્ધ્યૈ વૈષ્ણવ્યૈ તે નમો નમઃ॥ ૨૪॥
પૃથિવ્યાં યા સ્થિતા પૃથ્વ્યા ન જ્ઞાતા પૃથિવીઞ્ચ યા ।
અન્તઃસ્થિતા યમયતિ વન્દે તામીશ્વરીં પરામ્॥ ૨૫॥
માયાયાં યા સ્થિતા જ્ઞાતા માયયા ન ચ તામજામ્ ।
અન્તઃસ્થિતા પ્રેરયતિ પ્રેરયિત્રીં  નુમઃ શિવામ્॥ ૨૬॥
કલ્યાણં કુરુ ભો માતસ્ત્રાહિ નઃ શત્રુતાપિતાન્ ।
જહિ પાપં હયારિં  ત્વં તેજસા સ્વેન મોહિતમ્॥ ૨૭॥
ખલં માયાવિનં ઘોરં સ્ત્રીવધ્યં વરદર્પિતમ્   ।
દુઃખદં સર્વદેવાનાં નાનારૂપધરં શતમ્॥ ૨૮॥
ત્વમેકા સર્વદેવાનાં શરણં ભક્તવત્સલે ।
પીડિતાન્દાનવેનાદ્ય ત્રાહિ દેવિ નમોઽસ્તુ તે॥ ૨૯॥
ઇતિ દેવીભાગવતે પઞ્ચમસ્કન્ધે નવમાધ્યાયાન્તર્ગતં
દેવૈઃ કૃતં દેવીસ્તોત્રં સમ્પૂર્ણમ્ ।
દેવીભાગવતમ્ । સ્કન્ધ ૫। અધ્યાય ૯/૨૩-૨૯॥

